
SUT MAE DEMENTIA YN 
EFFEITHIO AR RYWUN?
Mae’r rhan fwyaf ohonom yn anghofio pethau o bryd i’w 
gilydd, fel lle gadawsom ein allweddi. ‘Dyw hyn ddim yn 
golygu bod dementia arnom. Pan fydd dementia ar rywun, 
bydd symptomau’n gwaethygu dros amser ac yn ymyrryd â 
bywyd bob-dydd.

Mae yna glefydau sy’n atal ymennydd rhywun rhag gweithio’n 
iawn. Pan fydd unigolyn yn dioddef o un o’r clefydau hyn, fe all brofi 
anawsterau wrth feddwl, cofio a siarad. Fe all wneud neu ddweud 
pethau sy’n ymddangos yn od i eraill, a’i chael yn fwy anodd gwneud 
tasgau beunyddiol. Efallai na fydd fel y person yr arferai fod.

Pan fydd y problemau hyn yn gwaethygu dros amser, gall 
meddygon ddefnyddio’r gair dementia i’w disgrifio.

Nid rhywbeth sy’n digwydd dim ond am ein bod yn heneiddio yw 
dementia. Mae gwahanol glefydau yn ei achosi. Mae’r clefydau 
hyn yn effeithio ar wahanol rannau o’r ymennydd, felly maent yn 
effeithio ar bobl wahanol mewn ffyrdd gwahanol.

BETH YW 
DEMENTIA?

Pan fydd pobl â dementia, fe allwch weld rhai o’r pethau hyn yn 
digwydd:

Dementia Research Infoline
0300 111 5111
infoline@alzheimersresearchuk.org

Oes gennych chi gwestiynau am 
ddementia, ymchwil neu gymryd 
rhan?
Rydym ar gael rhwng 9am a 5pm o 
ddydd Llun i ddydd Gwener i ateb 
eich galwadau. 
Mae’r galwadau’n gyfrinachol ac 
mae gwasanaeth cyfieithu ar gael.

AR BWY Y MAE 
DEMENTIA’N  
EFFEITHIO?

Anghofio digwyddiadau diweddar, enwau a 
wynebau, neu ailadrodd pethau  drosodd a 
throsodd.

Rhoi pethau yn y lle anghywir.

Problemau gyda thalu sylw neu wneud 
penderfyniadau syml.

Heb fod yn siŵr am y dyddiad neu amser y 
dydd.

Newidiadau i gerddediad, stiffrwydd, cryndod 
neu broblemau cydbwysedd.

Mynd ar goll, fel arfer mewn llefydd sy’n 
newydd.

Cael anhawster dweud y geiriau iawn neu 
ddeall pobl eraill.

Newid yn hwyliau rhywun, fel mynd ynd rist 
neu ypsetio’n hawdd, neu golli diddordeb 
mewn pethau.

Gall dementia effeithio ar 
unrhyw un.
Mae gan bron i 1,000,000
o bobl yn y DU dementia.

Yn y DU mae  
MWY O FENYWOD 
na dynion â dementia. 

MAE POBL DROS 75 
oed yn fwy tebygol o gael 
dementia, ond gall effeithio 
ar bobl iau hefyd.

Mae ein hymennydd yn rheoli popeth rydym yn meddwl 
amdano, yn ei deimlo, ei gofio a’i wneud.

ALZHEIMER 
NEU 
DDEMENTIA 
FASGWLAIDD 
SYDD AR Y 
RHAN FWYAF 
O BOBL.

Mae gwahanol fathau o 
ddementia, ond clefyd 

AROS YN DDIWEDDARAF
gyda’n gwaith a’n hymchwil

Scan the 
QR code  
or call  
0300 111 5555

• Diabetes Math 2.
• Pwysedd gwaed uchel.
• Colesterol uchel.
• Iselder. 

Wedi i rywun gael dementia, bydd yno am 
weddill ei oes a bydd yn gwaethygu dros 
amser. Byddant yn parhau i waethygu dros 
amser a byddant angen mwy o gefnogaeth 
gyda’u bywydau bob-dydd.

Mae yna rai meddyginiaethau a all helpu am 
gyfnod, gan wneud bywyd bob dydd dipyn 
yn haws. Efallai y bydd yna weithgareddau 
grŵp ar gael i bobl gymryd rhan ynddynt i’w 
helpu i fyw’n well gyda’u symptomau. Gall eich 
meddyg ddweud mwy wrthych am y rhain.

Does dim ffordd i atal neb rhag cael dementia, ond mae camau y gallwn eu cymryd i’w wneud yn llai tebygol o’i gael.

ALLA’ I ATAL FY HUN RHAG CAEL DEMENTIA?

•  Gofynnwch i’ch meddyg wirio iechyd 
eich calon, gan gynnwys pwysedd 
gwaed a cholesterol, a dilynwch 
gyngor y meddyg os bydd lefelau’r 
cyflyrau hyn yn rhy uchel..

  Os oes diabetes arnoch, cadwch at 
gyngor eich meddyg.

 Peidiwch â smygu.

  Bwytewch ddiet cytbwys gyda digon 
o ffrwythau a llysiau.

 Cadwch eich pwysau’n iach..

  Daliwch at i ddefnyddio eich 
ymennydd – gyda gweithgareddau 
rydych yn eu mwynhau.

  Yfwch lai na 14 uned o alcohol yr 
wythnos.  

 Cadwch yn fywiog a cheisiwch 
beidio â threulio gormod o amser yn 
eistedd.

  Gwiriwch eich clyw a’ch golwg yn 
rheolaidd a dilyn unrhyw driniaeth os 
caiff un ei rhagnodi.

  Cadwch mewn cysylltiad â’r byd a’r 
bobl o’ch cwmpas.

BLE I FYND AM HELP

Os ydych yn tybio bod rhywun yr 
ydych yn ei adnabod yn dioddef 
o ddementia, anogwch ef neu hi i 
weld y meddyg.

Bydd y meddyg yn bwrw golwg i 
weld beth sy’n achosi’r  problemau. 
Weithiau, efallai caiff unigolyn ei h/
anfon i glinig ysbyty i weld sut fath o 
ddementia sydd arni/o. Gallwch fynd 
gyda’ch perthynas neu eich ffrind os 
byddant yn gofyn i chi.

Os bydd y meddyg yn dweud 
unrhyw beth nad ydych yn ei 
ddeall yn iawn, gofynnwch am 
esboniad.

Gofalu am rywun â dementia

Gall gofalu am rywun â dementia 
newid eich bywyd mewn sawl 
ffordd. Mae help ar gael i I bawb 
sydd wedi'u heffeithio gan 
ddementia, gan gynnwys aelodau 
o’r teulu. Mae’n bwysig cofio nad 
ydych ar eich pen eich hun.

Efallai y gall eich meddyg eich 
helpu i ddod o hyd i gefnogaeth 
yn eich ardal. Gallwch gysylltu â 
swyddfa leol eich Gwasanaethau 
Cymdeithasol hefyd i weld pa help 
y gallant hwy ei roi.

Dyma rai cysylltiadau buddiol 
eraill:

Mae Admiral Nurses yn cynnig 
cyngor ymarferol, cefnogaeth a 
syniadau i bobl sydd â dementia, 
ac i’w teuluoedd hefyd.  
0800 888 6678

Mae Alzheimer’s Society yn rhoi 
gwybodaeth, help a grwpiau 
cefnogi lleol. Mae gwasanaeth 
cyfieithu ar gael. 
0300 150 3456

Mae Alzheimer Scotland yn 
cynnig gwasanaethau cefnogi, 
gwybodaeth a chyngor i bobl yn 
yr Alban.
0808 808 3000

PAM EI FOD YN 
DIGWYDD?
Yn y rhan fwyaf o achosion, 
nid ydym yn gwybod pam y 
gallai person gael dementia 
tra nad oedd rhywun arall 
yn ei gael.

Ond gall rhai pobl fod yn 
fwy tebygol nag eraill i’w 
ddatblygu, fel pobl gafodd 
strôc, neu sydd â: 

OS YNA WELLHAD?
AR HYN O BRYD, DOES DIM 
MEDDYGINIAETHAU ALL WELLA DEMENTIA.   


